Na osnovu člana 24. Zakona o Vladi Bosansko-podrinjskog kantona Goražde ( Sl. novine BPK-a, broj: 5/03) Vlada Bosansko-podrinjskog kantona Goražde, na svojoj _____________ redovnoj sjednici održanoj dana ____________ godine, donosi:

ODLUKU
O METODOLOGIJI IZRADE I DONOŠENJA PROGRAMA RADA I IZVJEŠTAJA O

RADU VLADE BOSANSKO-PODRINJSKOG KANTONA I KANTONALNIH 
ORGANA I ORGANIZACIJA
I – UVOD
Član 1.

(Predmet Odluke)
Ovom Odlukom uređuje se metodologija izrade i donošenja godišnjih programa rada i  izvještaja o radu Vlade Bosansko-podrinjskog kantona Kantona (u daljnjem tekstu: Vlada), kantonalnih ministarstava i samostalnih kantonalnih upravnih organizacija.
Član 2.

( Definicije )

Izrazi upotrebljeni u ovoj Odluci imaju slijedeće značenje:

a) Strateški ciljevi-opći navodi o tome šta se organizacija nada da će ostvariti u trogodišnjem periodu. Usmjereni na rezultate i kvalitativne su naravi ( Strateški programi i politike realizacije su vezani za strateške ciljeve).

b) Program-skup srodnih i povezanih aktivnosti koje doprinose ostvarenju zadatih ciljeva.

c) Projekat-organizacijska forma sa ograničenim trajanjem uz pomoć koje se realizuje jedan ili više međusobno povezanih programa ili aktivnosti usmjerenih prema cilju.  

II - PROGRAM RADA
Član 3.

(Osnovni principi)

Osnovni principi u postupku godišnjeg planiranja uključuju:

a) Godišnji program rada mora biti u skladu sa usvojenim razvojnim dokumentima na nivou BiH, FBiH i Bosansko-podrinjskog kantona i utvrđenim pravcima kreiranih politika u kantonu,

b) Godišnji program mora sadržavati listu i opis strateških ciljeva, strateških programa i politika realizacije kao i kratkoročnije ciljeve,

c) Godišnji program se izrađuje za period od jedne kalendarske godine,

d) Mjere predviđene godišnjim programom rada moraju biti usklađene sa budžetom,

e) Prilikom izrade godišnjeg programa, ministarstava i samostalne upravne organizacije provest će konsultacije sa relevantnim subjektima,

f) Za zakonske i podzakonske akte koji se donose, precizno će se navesti rokovi, razlozi za donošenje i očekivani efekti,

g) Godišnji programi rada, godišnji i drugi izvještaji o radu se pripremaju na jedinstvenim obrascima iz člana 1. i 2.  Anexa I ove Odluke. 

III - SADRŽAJ PROGRAMA RADA

Član 4.
( Sadržaj i format godišnjeg plana  )

(1) Program rada ministarstava i samostalnih upravnih organizacija ima slijedeća ključna poglavlja:

a) Uvod/ukratko opis ministarstva/samostalne upravne organizacije i nadležnosti ( 

najviše pola stranice),

b) Ciljevi/ lista i opis strateških ciljeva,strateških programa i politike realizacije kao i nabrajanje i opis programa i  aktivnosti   koji će obilježiti rad u godini za koju se donosi program i očekivane rezultate,

c) Normativne aktivnosti, koje se odnose na nacrte i prijedloge zakona i drugih propisa koje donosi Skupština, Vlada i rukovodioci organa i samostalnih upravnih organizacija-tabelarni prikaz iz člana 1. Anexa I. ove Odluke,

d) Tematski dio koji sadrži poslove i zadatke na provođenju zakona i utvrđene politike, sistematizovane po oblastima, a koji se izrađuju u obliku izvještaja, programa, analiza, informacija i drugih dokumenata-tabelarni prikaz iz člana 1.Anexa I. ove Odluke,

e) Ostali poslovi i zadaci koji spadaju u kontinuirane poslove u šta spadaju prvostepeno i drugostepeno upravno rješavanje, upravni nadzor i drugi kontinuirani poslovi.

f) Procjena finansijskih sredstva potrebnih za realizaciju programa rada. 

2)  Za svaki program, aktivnost, posao i zadatak potrebno je precizno navesti nosioca aktivnosti koji je zadužen da istu izvrši ( službenika ili najmanji organizacioni dio).

3)  Program rada Vlade ne sadrži poglavlja e. iz stava 1. ovog člana pri čemu uvod sadrži obraćanje premijera kantona u kome su sadržani osnovni pravci politike Vlade, pri čemu izvještaj Vlade u dijelu nosioca aktivnosti podrazumjeva ministarstvo ili samostalnu upravnu organizaciju.

4) Programi rada upravnih organizacija u sastavu organa su obuhvaćeni programima rada organa. 

5)  Programi rada  Ministartva i samostalne upravne organizacije ne treba da sadrže programirane aktivnosti čije donošenje je uslovljeno.

(5) Godišnji plan rada će biti urađen u word formatu, font Ariel, veličina fonta 11 (tekst u tabelama veličina fonta 9).
IV-POSTUPAK I ROK ZA DONOŠENJE PROGRAMA RADA 
Član 5.
( Postupak donošenja  )

1) Ministarstva i samostalne upravne organizacije dužne su najkasnije do 15.decembra sekretaru Vlade dostaviti prijedlog programa rada za slijedeću godinu u pisanom i elektronskom obliku, a koji će objediniti sve pojedinačne nacrte godišnjih planova u jedinistveni godišnji plan rada Vlade.

Član 6.

( Rok za donošenje programa rada)

1)  Vlada će usvojiti godišnji program rada najkasnije do 15.januara godine na koju se odnosi program rada.

2)  Ministarstva i samostalne upravne organizacije donose godišnje planove najdalje u roku od 10 dana od dana donošenja godišnjeg programa rada Vlade.

3)  Nakon usvajanja Programa rada Skupštine i Budžeta, ukoliko Programi rada Vlade, ministarstava i samostalnih upravnih organizacija nisu usaglašeni sa pomenutim potrebno je izvršiti usklađivanje. 

V – IZVJEŠTAVANJE

Član 7.

( Period izvještavanja )

1) Ministarstva i samostalne upravne organizacije će raditi godišnje izvještaje o radu, a ukoliko to Vlada  zatraži i za periode kraće od jedne godine.

2) Institucije iz stava 1.ovog člana izrađuju svoje godišnje izvještaje o radu , zaključno sa 31.decembrom tekuće godine i dostavljaju ga sekretaru Vlade, najkasnije do 28. februara naredne godine, a koji će pojedinačne izvještaje objediniti u jedinstveni izvještaj o radu Vlade.

3) Vlada će do 15.03. tekuće godine, razmotriti i usvojiti Izvještaj o radu za proteklu godinu i dostaviti Skupštini.

Član 8.

( Sadržaj i format izvještaja )

1) Izvještaj o radu  ministarstava i samostalnih upravnih organizacija ima slijedeća ključna poglavlja:

a) Uvodni dio sa kratkim opisom nadležnosti i izvršenim aktivnostima koje su obilježile izvještajni period (najviše jedna stranica); 
b) Izvršenje ciljeva, programa, politika realizacije i programiranih i neprogramiranih aktivnosti sa navođenjem indikatora  izvršenih aktivnosti (indikatori: izvršeno, djelimično izvršeno i neizvršeno) i obrazloženjem neizvršenog. U ovom dijelu opisati realizaciju ili faze kapitalnih projekata sa iznosom utrošenih sredstava.

c) Normativni dio, koji sadrži programirane propise koji su donešeni, programirane propise koji nisu donešeni, uz navođenje razloga nedonošenja ili faze u kojoj se programirani poslovi nalaze (radni materijal, nacrt, prijedlog) i neprogramirane propise koji su donešeni sa razlozima za donošenje -tabelarni prikaz iz člana 2. Anexa I. ove Odluke,

d) Tematski dio, koji sadrži poslove i zadatke na provođenju zakona i utvrđene politike, kao i neprogramirane poslove i zadatke koji su izvršeni uz obrazloženje neizvršenog-tabelarni prikaz iz člana 2.Anexa I. ove Odluke,

e) Ostali poslovi i zadaci koji spadaju u kontinuirane poslove u šta spadaju prvostepeno i drugostepeno upravno rješavanje, upravni nadzor i drugi kontinuirani poslovi.

f) Ocjena stanja, postignutih rezulatata i programska orjentacija, koji sadrži opisni i analitički prikaz uporednih pokazatelja  sa pregledom planirano-izvršeno sa prijedlogom mjera koje je potrebno poduzeti i na osnovu toga određenu programsku orjentaciju sa naznakom najvažnijih aktivnosti.

g) Utrošena finansijska sredstva za programirani period.

2)  Program rada Vlade ne sadrži poglavlje e. iz stava 1. ovog člana, odnosno u poglavljima c. i d. neobuhvata propise, poslove i zadatke iz nadležnosti ministarstava. 

3) Godišnji plan rada će biti urađen u word formatu, font Ariel, veličina fonta 11 (tekst u tabelama veličina fonta 9).
VI – ZAVRŠNE ODREDBE

Član 9.

( Nadležnost za provođenje ove Odluke )

Za provođenje ove Odluke i poštivanje rokova, nadležni su rukovodioci kantonalnih ministarstava i samostalnih upravnih organizacija i Sekretar Vlade.

Član 10.

( Početak primjene i objavljivanje)

Ova Odluka primjenjuje se danom donošenja, a naknadno će se obajaviti u „Službenim novinama Bosansko-podrinjkog kantona Goražde“. 

Broj: _______________                           

Goražde, _________ 2011                                                                         Premijer

___________________

                                                                                                                 Emir Frašto
 

 ANEX I 

Član 1.

(Godišnji Program rada )
( NASLOVNA STRANICA)

I – UVOD

II – CILJEVI
III – NORMATIVNE AKTIVNOSTI

	NAZIV PROPISA
	NOSILAC IZRADE
	ROK ZA IZRADU NACRTA
	ROK ZA IZRADU PRIJEDLOGA
	ORGAN KOJI DONOSI PROPIS
	OBRAZLOŽENJE OSNOVA I RAZLOGA DONOŠENJA
	OČEKIVANI EFEKTI

	
	
	
	
	
	
	

	
	
	
	
	
	
	

	
	
	
	
	
	
	

	
	
	
	
	
	
	

	
	
	
	
	
	
	

	
	
	
	
	
	
	

	
	
	
	
	
	
	

	
	
	
	
	
	
	

	
	
	
	
	
	
	


IV – TEMATSKI DIO
	NAZIV MATERIJALA
	NOSILAC 

IZRADE
	ROK ZA

 IZRADU
	ORGAN KOJI RAZMATRA ILI USVAJA MATERIJAL
	OBRAZLOŽENJE OSNOVA I RAZLOGA ZA RAZMATRANJE

	
	
	
	
	

	
	
	
	
	

	
	
	
	
	

	
	
	
	
	

	
	
	
	
	

	
	
	
	
	

	
	
	
	
	

	
	
	
	
	

	
	
	
	
	


V – OSTALI POSLOVI I ZADACI

VI – PROCJENA FINANSIJSKIH SREDSTAVA

Član 2.

(Izvještaj o radu )
(NASLOVNA STRANICA)

I – UVOD

II – IZVRŠENJE CILJEVA
III – NORMATIVNE AKTIVNOSTI

	NAZIV PROPISA
	DONOSILAC PROPISA

(SKUPŠTINA/ VLADA/ORGAN)
	DATUM DONOŠE-NJA
	RAZLOZI NEDONOŠENJA/

FAZA DONOŠENJA
	PROGRA-MIRAN (naznačiti sa da ili ne)
	RAZLOZI DONOŠENJA NE PROGRAMIRANOG PROPISA

	
	
	
	
	
	

	
	
	
	
	
	

	
	
	
	
	
	

	
	
	
	
	
	

	
	
	
	
	
	

	
	
	
	
	
	

	
	
	
	
	
	

	
	
	
	
	
	

	
	
	
	
	
	


IV – TEMATSKI DIO
	NAZIV MATERIJALA
	ORGAN KOJI RAZMATRA ILI USVAJA MATERIJAL 


	DATUM RAZMATRANJA ILI USVAJANJA
	PROGRAMIRAN (naznačiti sa da ili ne)
	OBRAZLOŽENJE NEIZVRŠENOG

	
	
	
	
	

	
	
	
	
	

	
	
	
	
	

	
	
	
	
	

	
	
	
	
	

	
	
	
	
	

	
	
	
	
	

	
	
	
	
	

	
	
	
	
	


V – OSTALI POSLOVI I ZADACI

VI – OCJENA STANJA,POSTIGNUTIH REZULTATA I PROGRAMSKA ORJENTACIJA

VII – UTROŠENA FINASIJSKA SREDSTVA

